
ANEKS VII
Pravila nabavki za Korisnike granta

1. principi
Ako implementacija Projekta zahtijeva nabavku od strane Korisnika/Koordinatora, ugovor mora biti dodijeljen ponuđaču koji nudi najbolju vrijednost za novac (tj. ponuđač koji nudi najbolji odnos cijene i kvaliteta) ili, prema potrebi, ponuđaču koji nudi najnižu cijenu. Pri tome, Korisnik/ci/Koordinatori, treba da izbjegnu svaki sukob interesa i da poštuju sljedeća osnovna načela: 

kada Korisnik/Koordinator ne pokrene otvorenu tendersku proceduru, obavezan/dužan je da opravda izbor ponuđača koji su pozvani da podnesu ponudu;
korisnik/koordinator će ocijeniti primljene ponude na osnovu objektivnih kriterija koji omogućavaju upoređivanje kvaliteta ponuda i uzimaju u obzir cijenu (ponudi s najnižom cijenom će se dodijeliti najviša ocjena prema kriteriju cijene);
korisnik/koordinator je dužan da obezbijedi odgovarajuću dokumentaciju u vezi sa primijenjenim procedurama i da opravda odluku o predselekciji ponuđača (kada se ne koristi otvorena tenderska procedura) i odluku o dodjeli. 

Korisnik/Koordinator će primjenjivati procedure nabavke navedene u Praktičnom vodiču kroz procedure ugovaranja pomoći EU trećim zemljama. Ako su ove procedure ispravno poštovane, gore navedeni principi će se smatrati poštovanim. Evropska komisija će vršiti naknadne provjere usklađenosti Korisnika/Koordinatora sa gore navedenim principima i pravilima iz odjeljka 2 (u nastavku). Nepoštivanje ovih principa ili pravila učinilo bi tako nastale troškove neprihvatljivim za finansiranje od strane EU. 
2. Prihvatljivost ugovora
2.1. Pravilo o državljanstvu

Učešće u tenderskim procedurama kojima upravlja Korisnik/Koordinator otvoreno je pod jednakim uslovima za sva fizička i pravna lica koja su punovažno osnovana u državi članici ili zemlji, teritoriji ili regionu koji su navedeni kao prihvatljivi u relevantnim propisima / osnovnim aktima koji regulišu pravila prihvatljivosti za grant u skladu sa Aneksom a2 Praktičnog vodiča za ugovaranje EU pomoći trećim zemljama. Ponuđači moraju navesti svoje državljanstvo u svojim ponudama i dati uobičajeni dokaz o državljanstvu u skladu sa svojim nacionalnim zakonodavstvom. 
Ovo pravilo se ne odnosi na eksperte predložene u okviru tendera za usluge koji se finansiraju iz granta.
2.2 Pravilo o porijeklu 

Ako osnovni akt ili drugi primjenjivi instrumenti to zahtijevaju, ponuđač mora dokazati porijeklo
 robe nabavljene u okviru granta. Kada je potrebno poštovati
 pravilo o porijeklu za nabavku čija je jedinična vrijednost veća od 5 000 EURA, ugovarači moraju dostaviti dokaz o porijeklu Korisniku (korisnicima) najkasnije prilikom izdavanja prve fakture. Sertifikat o porijeklu mora biti izdat od nadležnih organa zemlje porijekla robe i mora biti u skladu sa pravilima propisanim relevantnim zakonodavstvom Unije. Kada roba može biti porijeklom iz bilo koje zemlje, nije potrebno podnijeti sertifikat o porijeklu.

2.3 Izuzeci od pravila o nacionalnosti i porijeklu

Kada se primenjuje sporazum o proširenju tržišta za nabavku robe, radova ili usluga, pristup mora biti otvoren i za državljane i robu koja potiče iz drugih zemalja pod uslovima utvrđenim u tom sporazumu. 

Pored toga, u opravdanim izuzetnim slučajevima predviđenim važećim propisima, kako bi se omogućio pristup državljanima ili robi koja potiče iz zemalja koje nisu navedene u odjeljcima 2.1 i 2.2, mora se tražiti odstupanje od Evropske komisije prije pokretanja procedura.
2.4 Procedura za nabavke vrijednosti do 20.000 eura

Procedura sa jednom ponudom podrazumijeva dobijanje konkurentne ponude od najmanje jednog ponuđača. Da bi se postigla najbolja vrijednost za uloženi novac preporučuje se pozivanje najmanje 3 ponuđača. Korisnik granta može odlučiti da kontaktira / uporedi više ponuda ako smatra da bi to poboljšalo efikasnost postupka (tj. poboljšalo kvalitet dobavljača / robe ili usluga ili smanjilo cijene). Korisnici granta moraju opravdati izbor pozvanih kandidata. Kvalitativni i finansijski aspekt postupka u svakom slučaju mora odgovarati standardnim tržišnim uslovima, inače bi se generisani troškovi mogli smatrati neprihvatljivim. 

Postupak se može obaviti na lokalnom jeziku.
* * *[image: image1][image: image2][image: image3]
� Za potrebe ovog aneksa, pojam "porijeklo" je definisan u poglavlju 2 Uredbe (EZ) br. 450/2008 Evropskog parlamenta i Vijeća od 23. aprila 2008. o utvrđivanju carinskog zakona EU (modernizovani carinski zakonik).


� Pod CIR (ne IPA I) i EDF roba može da potiče iz bilo koje zemlje ako je vrijednost nabavke ispod 100.000 € po kupovini.

